КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм йылысь положение вынсьӧдӧм йылысь
Россия Федерацияса сьӧмкуд кодексын 781 статьялӧн 4 пунктса медводдза абзац серти, “Гражданскӧй йӧзкотыр сӧвмӧдӧм вылӧ сетан Коми Республикаса Юралысьлӧн грантъяс йылысь” Коми Республикаса Юралысьлысь 2019 во кӧч тӧлысь 27 лунся 93 №-а Индӧд збыльмӧдӧм могысь Коми Республикаса Веськӧдлан котыр шуис:
1. Вынсьӧдны Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм йылысь положение содтӧд серти.
2. Индыны Коми Республикаса экономика министерствоӧс уполномочитӧм Коми Республикаса олӧмӧ пӧртысь власьт органӧн, коді ладмӧдӧ гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм серти уджсӧ.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь




         М. Порядин
Сыктывкар
2019 вося ӧшым тӧлысь 13 лун
598 № 
ВЫНСЬӦДӦМА
Коми Республикаса Веськӧдлан котырлӧн
2019 во ӧшым тӧлысь 13 лунся 598 №-а шуӧмӧн
(содтӧд)
Гражданскӧй йӧзкотыр сӧвмӧдӧм вылӧ                                                         Коми Республикаса Юралысьлысь грантъяс сетӧм йылысь
ПОЛОЖЕНИЕ
I. Грантъяс сетӧм йылысь панас
1. Тайӧ Положениеыс урчитӧ социальнӧй нырвизя абу коммерческӧй организацияяслы, кодъяс уджалӧны Коми Республика мутасын да збыльмӧдӧны социальнӧй тӧдчанлуна проектъяс (водзӧ – проектъяс), гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс субсидияясӧн конкурс серти сетан условиеяссӧ да пӧрадоксӧ (водзӧ лӧсялӧмӧн – Положение, грант, конкурс) .
2. Грантсӧ сетӧны социальнӧй нырвизя абу коммерческӧй организацияяслы, кодъясӧс пасйӧма Коми Республика мутасын да кодъяс учредитан документъяс серти збыльмӧдӧны сэні удж сикасъяс, кутшӧмъясӧс урчитӧма “Абу коммерческӧй организацияяс йылысь” 1996 во тӧвшӧр тӧлысь 12 лунся 7-ФЗ №-а Федеральнӧй оланпаслӧн 31.1 статьяӧн да “Социальнӧй нырвизя абу коммерческӧй организацияяслы отсӧг сетан ӧткымын юалӧм йылысь” 2011 во ӧшым тӧлысь 5 лунся 127-РЗ №-а Коми Республикаса Оланпаслӧн 4 статьяӧн, да кодъяс оз лоны канму (муниципальнӧй) учреждениеясӧн (водзӧ – Шыӧдчысь), тайӧ Положениеса 5 пунктын грантъяс вылӧ индӧм нырвизьяс серти проектъяс збыльмӧдӧмсӧ сьӧмӧн могмӧдӧм вылӧ.
3. Коми Республикаса экономика министерство (водзӧ – уполномочитӧм орган) лоӧ Коми Республикаса республиканскӧй сьӧмкуд сьӧмӧн медшӧр вӧдитчысьӧн, коді сетӧ грантъяссӧ сьӧмкуд ассигнование мындаын, мыйта урчитӧма лӧсялана финансӧвӧй во да планӧвӧй период вылӧ Коми Республикаса республиканскӧй сьӧмкудйын, да мыйта урчитӧм пӧрадокын сетӧма грантъяс сетӧм вылӧ сьӧмкуд кӧсйысьӧмъяслӧн лимитъясын.
4. “Коми Республикаса экономика сӧвмӧдны отсӧг сетан шӧрин” Коми Республикаса канму учреждение (водзӧ – конкурс котыртысь), кодӧс учредитысьлысь могъяссӧ да уджмогъяссӧ збыльмӧдӧ уполномочитӧм орган, котыртӧ конкурс нуӧдӧмсӧ.
5. Конкурс вылӧ вермӧны сетны Шыӧдчысьяслысь проектъяс, кутшӧмъяс урчитӧны татшӧм нырвизьяс серти удж збыльмӧдӧмсӧ:
	Грант вылӧ
нырвизьяс
	Нырвизьяслӧн (проектъяслӧн) тематика

	гражданалы социальнӧй отсӧг сетӧм да найӧс дорйӧм:
	пикӧ воӧм йӧзлы социальнӧй отсӧг сетӧм да найӧс дорйӧм, сы лыдын торъя оланінтӧм йӧзӧс реабилитируйтӧм, социальнӧй олӧмӧ да уджӧ пыртӧм

	
	социальнӧя слаб категория олысьяс лыдысь ньӧбысьяслысь инӧдъяссӧ могмӧдӧм да найӧс дорйӧм

	
	дзоньвидзалунын дзескӧдӧм позянлуна йӧзлы социальнӧй отсӧг сетӧм, сы лыдын найӧс реабилитируйтӧм, социальнӧя адаптируйтӧм

	
	уджын отсалӧм, кутшӧмӧс веськӧдӧма дзоньвидзалунын дзескӧдӧм позянлуна йӧзлысь водзмӧстчӧмсӧ кыпӧдӧм, найӧс йӧзкотырын тӧдчана мероприятиеясӧ кыскӧм, налысь прӧст кадсӧ котыртӧм вылӧ

	
	сӧвмӧмын аслыспӧлӧслуна челядьӧс, сы лыдын вермытӧм челядьӧс, социализируйтӧм

	
	вермытӧмъясӧс инклюзивнӧя велӧдӧмсӧ да содтӧд велӧдӧмсӧ сӧвмӧдны отсалӧм

	
	вермытӧм челядьӧс быдтысь семьяяслы отсӧг сетӧм

	олӧма йӧзлысь олан качествосӧ кыпӧдӧм:
	уна сикас социальнӧя водзмӧстчӧм отсӧгӧн арлыда йӧзӧс социализируйтӧм

	
	арлыда йӧз лыдысь гражданалӧн интересъясын добровольческӧй (волонтёрскӧй) удж сӧвмӧдӧм, сы лыдын “эзысь волонтёрство”

	
	арлыда йӧзлы содтӧд велӧдчыны да удж вылӧ пырны отсалӧм

	
	ветеранъяслысь йӧзкотырын водзмӧстчӧмсӧ найӧс социальнӧй тӧдчанлуна, сы лыдын том йӧзӧс чужан му радейтны да пыдди пуктыны велӧдан, уджын наставникалан юкӧнын, уджӧ кыскӧм отсӧгӧн кыпӧдӧм

	семьялы, мамлунлы, батьлунлы да челядьдырлы отсӧг сетӧм:
	семья институтсӧ да семьяын кӧленаысь кӧленаӧ обычайяс да традицияяс вуджӧдӧмсӧ ёнмӧдӧм

	
	социальнӧй бать-мамтӧмлунысь ӧлӧдӧм, сы лыдын семьяын лёк оласногсӧ водзвыв эрдӧдӧм да налы быд боксянь отсӧг сетӧмсӧ котыртӧм, челядьлысь инӧдъяссӧ да интересъяссӧ дорйӧм

	
	челядя семьяяслы, кодъяс воӧмаӧсь пикӧ, отсӧг сетӧм, пикӧ воӧм семьяяс серти наставничество

	
	бать-мамтӧм да бать-мам дӧзьӧртӧг кольӧм челядьӧс семьяясӧ сетӧмын отсалӧм

	
	бать-мамлысь тӧдӧмлунсӧ паськӧдӧм

	
	челядьӧс да ныв-зонпосниӧс деструктивнӧя аскутӧмысь, тыр арлыдтӧмъясӧн инӧд торкалӧмысь ӧлӧдӧм

	
	семьяын нартитӧмысь ӧлӧдӧм

	наука, велӧдӧм да тӧдӧмлун паськӧдӧм:
	Коми Республикалысь историясӧ велӧдӧм да йӧзӧс сыӧн паськыда тӧдмӧдӧм

	
	олысьяслысь инӧдъяс йылысь тӧдӧмлунсӧ паськӧдӧм, юридическӧй да финансӧвӧй тӧдӧмлунсӧ, йӧзкотырын коррупциялы паныд мунан оласног лӧсьӧдӧмсӧ кыпӧдӧм

	
	гражданаӧс чужан му пыдди пуктыны да радейтны, сы лыдын сійӧс дорйыны велӧдӧм

	
	челядьлысь тӧдӧмлун паськӧдан, налы содтӧд тӧдӧмлун сетан юкӧнса уджын отсалӧм

	том йӧз политика:
	студентъяслӧн отрядъяслы да студентъяслӧн ӧтувъяслы уджын отсалӧм

	
	челядьӧс да том йӧзӧс наукаын да техникаын да художествоа творчествоын сӧвмӧдӧм

	
	том йӧз пӧвстын добровольчество сӧвмӧдӧм вылӧ веськӧдӧм том йӧзлӧн организацияяслы уджын отсалӧм

	
	краеведение да экология юкӧнын челядьлы да том йӧзлы уджын отсӧг сетӧм

	
	воинъяслысь тӧдтӧм гуяс корсьӧм, Айму дорйигӧн кувсьӧмаяслысь да юӧртӧг вошӧмаяслысь нимъяс тӧдмалӧм, кувсьӧм воинъяслысь памятьсӧ, кольӧм кадся тӧдчана лоӧмторъяссӧ нэммӧдӧм вылӧ веськӧдӧм корсьысян уджъяссӧ котыртӧм

	
	велӧдчысьясӧс удж сикасъясӧн тӧдмӧдӧм да недыр кад  кежлӧ удж вылӧ пырны отсалӧм

	войтыркостса уджъёртасьӧм:

	гражданалысь ӧтувъялунсӧ ёнмӧдӧм, Коми Республикаса войтырлӧн культуралысь да кывъяслысь унапӧлӧслунсӧ видзӧм да сӧвмӧдӧм

	
	быд мортӧн асьсӧ россияса гражданинӧн кылӧмсӧ ёнмӧдӧм, войтыр костын (этносъяс костын) йитӧдъяссӧ ладмӧдӧм, войтыр костын да религияяс костын  ӧтсӧгласа олӧмсӧ могмӧдӧм

	
	суйӧрсайса гражданалӧн социальнӧй да культурнӧй адаптируйтчӧм да интегрируйтчӧм

	
	социальнӧй, национальнӧй, религиознӧй конфликтъясын доймалӧмаяслы беженечьяслы да недыр кад кежлӧ овмӧдчысьяслы отсӧг сетӧм

	гражданалысь дзоньвидзалун видзӧм, дзоньвидза оланног, мортӧс ёнмӧдӧм да спорт паськӧдӧм:
	мортӧс ёнмӧдӧм, уна йӧза спорт да дзоньвидза оласног паськӧдӧм

	
	олысьяслӧн торъя группаясын мортӧс ёнмӧдӧм да спорт сӧвмӧдӧм серти, кыпыда дыр олан подувъяс лӧсьӧдӧм серти спорт да дзоньвидзалун бурдӧдан удж котыртӧм да нуӧдӧм

	
	колана ногӧн сёйӧм да дзоньвидзалун видзан практикаяс серти отсӧг сетӧм да найӧс паськӧдӧм

	
	вермытӧм челядьлы мортӧс ёнмӧдан да спорт занятиеяс вылӧ условиеяс лӧсьӧдӧм

	
	куритчӧмысь, алкоголизмысь, наркоманияысь да мортлы мукӧд ӧпаснӧй зависимосьтысь ӧлӧдӧм, татшӧм зависимосьтъяс улӧ веськавны вермысь йӧзлысь лыд чинтӧмын отсӧг сетӧм

	
	висьӧмъясысь видзӧм

	
	йӧзӧс, кодъяс висьӧны алкоголя зависимосьтӧн, наркотик средствоясысь да психотропнӧй веществоясысь зависимосьтӧн, комплекснӧя реабилитируйтӧм да ресоциализируйтӧм

	мортлысь да гражданинлысь инӧдъяссӧ да вӧлясӧ дорйӧм:
	гражданалы налысь инӧдъяс, сы лыдын бур вузӧс, уджъяс да услугаяс ньӧбӧм вылӧ, збыльмӧдӧмсӧ да дорйӧмсӧ могмӧдӧм серти юридическӧй отсӧг сетӧм

	
	уджалан ресурсъяслысь мобильносьтсӧ кыпӧдӧмын отсалӧм, пыр оланінысь бокын гражданаӧс уджӧн могмӧдӧмын отсалӧм

	гражданскӧй йӧзкотыр котырлысь ӧткотырлысь институтъяс сӧвмӧдӧм:
	социальнӧй нырвизя абу коммерческӧй организацияяслы уджын юӧртан, консультация да методика отсӧг сетӧм

	
	социальнӧй нырвизя абу коммерческӧй организацияяслы отсӧг сетан инфраструктура, гражданскӧй водзмӧстчӧмъяс сӧвмӧдан да налы отсӧг сетан ресурснӧй шӧринъяс лӧсьӧдӧм

	
	социальнӧй нырвизя абу коммерческӧй организацияясӧн юрнуӧдысьяслысь социальнӧй проектируйтӧм, уджсӧ котыртӧм да йӧзкотырын водзмӧстчӧм серти юалӧмъяс серти компетентносьтсӧ кыпӧдӧм

	
	социальнӧй реклама вӧчӧм да паськӧдӧм серти уджын отсалӧм

	гӧгӧртас видзӧм да пемӧсъясӧс дорйӧм:
	олысьяслысь экология кузя быдлунъя культурасӧ кыпӧдӧм, лӧп-ёг чукӧртан, вӧръяс, шоръяс, ю-тыяс да налысь берегъяс бурмӧдан да весалан юкӧнын водзмӧстчӧмъяс сӧвмӧдӧм

	
	пемӧсъясӧс лёка видзӧмысь ӧлӧдӧм, пемӧсъясӧс доръян юкӧнын удж

	культура да искусство:
	торъя категория олысьяслысь велӧдчан, культура тшупӧдсӧ, творческӧя водзмӧстчӧмсӧ кыпӧдӧм вылӧ условиеяс лӧсьӧдӧм

	
	Коми Республикаса культура озырлун объектъяс (история да культура памятникъяс), кутшӧмъяс лоӧны Коми Республикаын уна национальносьта йӧзлӧн озырлунӧн видзӧм, наӧн вӧдитчӧм да йӧзӧс накӧд паськыда тӧдмӧдӧм

	
	войтырлысь культура традицияяс, кытчӧ пырӧны прӧмыселъяс да ремеслӧяс, видзӧм

	Коми Республикаын мутасын ӧтйӧза  асвеськӧдлӧмсӧ сӧвмӧдӧм:
	меставывса тӧдчанлуна юалӧмъяс серти ассьыныс водзмӧстчӧмъяссӧ збыльмӧдӧм вылӧ гражданаӧн аскотыртӧмын уджсӧ сӧвмӧдӧм, тайӧ мутасын мутасын ӧтйӧза асвеськӧдлан уджын олысьяслысь водзмӧстчӧмсӧ кыпӧдӧм


Быд во вылынджык индӧм нырвизьяслӧн лыддьӧгысь индыссьӧ проектъяс збыльмӧдан ӧти медшӧр нырвизь, мый вынсьӧдсьӧ Коми Республикаса Юралысьлысь грантъяс сетӧм серти Ӧтувъя Сӧветлӧн помшуӧмӧн (водзӧ – Сӧвет), кутшӧмӧс котыртӧ Коми Республикаса Юралысь.
Быд во конкурс нуӧдан во водзын мунысь волӧн ӧшым тӧлысь 31 лунысь оз сёрджык проектъяс збыльмӧдан медшӧр нырвизь йылысь помшуӧмыс йӧзӧдсьӧ йӧзӧс юӧртан средствоясын да “Ӧтуввез” юӧртан да телекоммуникация везйын уполномочитӧм органлӧн официальнӧй сайтын.
6. Грант мындаыс оз вермы лоны:
1) Шыӧдчысьяслы, кодъяс 1 воысь этшаджык (конкурс вылӧ документъяс сетан кадпас вылӧ) уджалӧны да збыльмӧдӧны проектъяссӧ Коми Республика мутасын нырвизьяс серти, кутшӧмъясӧс индӧма тайӧ Положениелӧн 5 пунктын, – 300 сюрс шайтысь унджык;
2) Шыӧдчысьяслы, кодъяс 1 воысь дырджык (конкурс вылӧ документъяс сетан кадпас вылӧ) уджалӧны да збыльмӧдӧны проектъяссӧ Коми Республика мутасын нырвизьяс серти, кутшӧмъясӧс индӧма тайӧ Положениелӧн 5 пунктын, – 700 сюрс шайтысь унджык;
3) Шыӧдчысьяслы, кодъяс уджалӧны да збыльмӧдӧны проектъяссӧ Коми Республика мутасын медшӧр нырвизь серти, кутшӧмӧс лӧсялана финансӧвӧй во вылӧ индӧма помшуӧмӧн, – 1 млн. шайтысь унджык.
7. Условиеыс, кутшӧмӧс урчитӧма тайӧ Положениелӧн 6 пунктса 1 пунктулӧн, оз паськав Шыӧдчысьяс вылӧ, кодъяс збыльмӧдӧны проектъяссӧ медшӧр нырвизь серти, кутшӧмӧс индӧма лӧсялана финансӧвӧй во вылӧ Сӧветлӧн помшуӧмӧн.
II. Грантъяс сетан условиеяс да пӧрадок 
8. Грантъяс сетӧм вылӧ конкурс нуӧдан кывкӧртӧдъяс серти грантъяссӧ сетӧны Шыӧдчысьяслы, кодъяс Коми Республика мутасын збыльмӧдӧны проектъяс.
9. Конкурсын вермӧны участвуйтны Шыӧдчысьяс, кодъяс лӧсялӧны татшӧм корӧмъяслы:
1) Шыӧдчысь оз ло суйӧрсайса юридическӧй кывкутысьӧн, а сідзжӧ россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъяслӧн пасйысянінӧн лоӧ канму (мутас), кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс перйӧны вотсӧ кокньӧдӧм вот режим серти да (либӧ) финансӧвӧй операцияяс нуӧдігӧн оз урчитны юӧр восьтӧмсӧ да сетӧмсӧ (офшорнӧй зонаяс), ӧтлаын вевтыртӧ 50 прӧчент;
2) Ӧнія финансӧвӧй воын шыӧдчысь оз босьт Коми Республикаса республиканскӧй сьӧмкудйысь сьӧм мукӧд инӧда актъяс серти медшӧр могъяс вылӧ, кутшӧмъясӧс урчитӧма тайӧ инӧда актӧн;
3) Конкурс вылӧ документъяс сетан кадпас вылӧ Шыӧдчысьлӧн абу  Коми Республикаса республиканскӧй сьӧмкудйӧ субсидияяс, сьӧмкуд инвестицияяс бергӧдӧм серти нюжӧдӧм уджйӧз, кутшӧмъясӧс сетӧма сы лыдын мукӧд инӧда актъяс серти, да Коми Республикаса республиканскӧй сьӧмкуд водзын мукӧд нюжӧдӧм уджйӧз;
4) Конкурс вылӧ документъяс сетан кадпас вылӧ Шыӧдчысьлӧн абу вот, ӧктас, страхӧвӧй взносъяс, пеняяс, штрапъяс да прӧчентъяс мынтӧм серти збыльмӧдтӧм кывкутана могыс, кутшӧмъясӧс колӧ мынтыны вот да ӧктас йылысь Россия Федерацияса оланпастэчас серти;
5) Конкурс вылӧ документъяс сетан кадпас вылӧ юридическӧй кывкутысьӧн лоысь Шыӧдчысь серти оз нуӧдны бырӧдӧм, выль ног котыртӧм серти уджъяс, сы серти оз нуӧдны банкротство серти удж, Шыӧдчысьлысь уджсӧ недыр кад кежлӧ абу дугӧдӧма Россия Федерацияса оланпастэчасӧн урчитӧм пӧрадокын.
10. Шыӧдчысьлы грант сетан условиеясӧн лоӧ сійӧ, мый:
1) Шыӧдчысь пуктӧ ассьыс пай либӧ кыскӧ ресуръяс проектӧн урчитӧм мероприятиеяс збыльмӧдӧмӧ (водзӧ – аслас пай). Аслас пайӧ пырӧны торъя могъяс вылӧ сьӧм воӧмъяс, кутшӧмъяслӧн ӧшмӧсӧн оз ло Коми Республикаса ӧтувтӧм сьӧмкудйысь сьӧм; вӧдитчан эмбур, эмбура инӧдъяс, дон босьттӧг босьтӧм уджъяссӧ да вӧчӧм услугасӧ, доброволечьяслысь уджсӧ сьӧм боксянь донъялӧм, мый арталӧны уполномочитӧм органъясӧн урчитӧм нормативъяс серти;
2) Шыӧдчысь абу видзӧма уполномочитӧм органӧн водзджык сетӧм субсидиясӧ/грантсӧ абу торъя могъяс вылӧ да Шыӧдчысь абу сетӧма уполномочитӧм органӧ субсидия/грант сьӧмсӧ торъя мог вылӧ видзӧм йылысь да субсидия/грант видзан бӧртаслунлӧн петкӧдласъяс серти значениеясӧдз воӧдчӧм йылысь отчётносьт да (либӧ) мукӧд отчётносьт ӧти бӧръя отчётнӧй период чӧжӧн, Шыӧдчысьяс кындзи, кодъяс шыӧдчӧны грант босьтӧм могысь медводдзаысь.
11. Конкурсын участвуйтӧм могысь Шыӧдчысь кадколастъясӧ, кутшӧмъясӧс индӧма конкурс нуӧдӧм йылысь извещениеын, кутшӧмӧс йӧзӧдӧма йӧзӧс юӧртан средствоясын да “Ӧтуввез” юӧртан да телекоммуникация везйын уполномочитӧм органлӧн официальнӧй сайтын, сетӧ конкурс котыртысьлы тайӧ Положение дорӧ 1 №-а содтӧдын индӧм форма серти заявка татшӧм документъяс содтӧмӧн (водзӧ – заявка):
1) Шыӧдчысьлӧн подувпуктаслысь копиясӧ, кутшӧмӧс эскӧдӧма Шыӧдчысьӧн;
2) воддза финансӧвӧй воысь отчётносьтлысь копия, кутшӧмӧс Шыӧдчысь сетӧма Россия Федерацияса юстиция министерстволӧн Коми Республикаын Веськӧдланінӧ либӧ йӧзӧдӧма Россия Федерацияса юстиция министерстволӧн абу коммерческӧй организацияяслӧн юӧртан порталын (Шыӧдчысь, кодӧс урчитӧм пӧрадокын пасйӧма ӧнія финансӧвӧй воын, оз сет);
3) “культура да искусство” нырвизь серти грант вылӧ “Коми Республикаса культура озырлун объектъяс (история да культура памятникъяс), кутшӧмъяс лоӧны Коми Республикаса уна национальносьта йӧзлӧн озырлунӧн, видзӧм, наӧн вӧдитчӧм да йӧзӧс наӧн паськыда тӧдмӧдӧм” тематика серти конкурс вылӧ проектсӧ сетігӧн, мый индӧма тайӧ Положениелӧн 5 пунктын, Шыӧдчысь сетӧ Коми Республикаса культура озырлун объектъяс видзӧмӧн веськӧдланінкӧд проект сӧгласуйтӧмсӧ. Коми Республикаса культура озырлун объектъяс видзӧмӧн веськӧдланін оформитӧ сӧгласуйтӧмсӧ;
4) сэк, кор Шыӧдчысьлӧн эм йӧзлы колана услугаяс  збыльмӧдысьлӧн статус, Шыӧдчысь содтӧд сетӧ Россия Федерацияса юстиция министерстволысь уведомление копиясӧ сы йылысь, мый Шыӧдчысьӧс шуӧма йӧзлы колана услугаяс збыльмӧдысьӧн, кутшӧмӧс эскӧдӧма Шыӧдчысьӧн.
12. Сӧвет примитӧ конкурсын вермысьяс йылысь помшуӧм сетан грантлысь позяна мындасӧ индӧмӧн.
13. Грантсӧ сетӧны татшӧм пӧрадокын.
Конкурс котыртысь конкурс вылӧ заявкаяс примитны заводиттӧдз 15 уджалан лунысь оз сёрджык йӧзӧдӧ йӧзӧс юӧртан средствоясын да “Ӧтуввез” юӧртан да телекоммуникация везйын уполномочитӧм органлӧн официальнӧй сайтын конкурс нуӧдӧм йылысь извещение заявкаяс примитан кадколаст, заявкаяс примитан кад да ин, грант сетӧм вылӧ сьӧмкуд ассигнованиелысь ыджда, конкурс котыртысьлы сетӧм вылӧ документъяслысь лыддьӧг, конкурс котыртысьлысь инпас да йитчан телефон индӧмӧн.
Шыӧдчысь (сійӧс эскӧдысь морт) заявкасӧ тайӧ Положениелӧн 11 пунктын индӧм документъясӧн бумага вылын веськыда сетӧ конкурс котыртысьлы либӧ ыстӧ сылы пошта связь организация, корреспонденция вайысь мукӧд организация пыр кадколастъясӧ, кутшӧмъясӧс урчитӧма конкурс нуӧдӧм йылысь объявлениеын. Заявкасӧ конкурс котыртысьлы содтӧд сетӧны электроннӧя Word форматын ӧти файлӧн. Конкурс вылӧ сетӧм документъяссӧ Шыӧдчысьлы бӧрсӧ оз сетны.
Шыӧдчысь тайӧ Положениелӧн 11 пунктын индӧм документъяс дорӧ содтӧд аслас кӧсйӧм серти вермӧ сетны заявкакӧд:
Юридическӧй кывкутысьяслӧн ӧтувъя канму реестрысь выписка, кутшӧмӧс сетӧма конкурсын участвуйтӧм вылӧ заявкаяс примитан кадколаст заводитчытӧдз куим тӧлысьысь абу водзджык;
вот мынтысьӧн (ӧктас мынтысьӧн, страхӧвӧй взносъяс мынтысьӧн, вот агентӧн) вот, ӧктас, страхӧвӧй взносъяс, пеняяс, штрафъяс, прӧчентъяс мынтӧм серти кывкутана мог збыльмӧдӧм йылысь справка, кутшӧмӧс лӧсьӧдӧма документъяс сетан лунӧдз 30 лунысь абу водзджык кадпас вылӧ, сэк, кор Шыӧдчысь сетӧ сійӧс ачыс;
Россия Федерацияса социальнӧя страхуйтан фондлӧн Коми Республикаын дінму юкӧнысь либӧ сылӧн мутас органъясысь абу коммерческӧй организацияӧн удж вылын неминучаясысь да уджсикас висьӧмъясысь социальнӧя быть страхуйтӧм вылӧ страхӧвӧй взносъяс мынтӧм серти кӧсйысьӧмъяс збыльмӧдӧм йылысь справка, кутшӧмӧс лӧсьӧдӧма документъяс сетан лунӧдз 30 лунысь абу водзджык кадпас вылӧ сэк, кор Шыӧдчысь сетӧ сійӧс ачыс.
Сэк, кор Шыӧдчысь оз сет вылынджык индӧм документъяссӧ аслас кӧсйӧм серти, конкурс котыртысь заявка босьтан кадпассянь 3 уджалан лун чӧжӧн корӧ индӧм тӧдмӧгъяссӧ тайӧ документъяс сетӧм вылӧ уполномочитӧм организацияясысь ведомствокостса юӧрӧн йитчан пӧрадокын.
Шыӧдчысь кывкутӧ конкурс вылӧ Шыӧдчысьӧн сетӧм документъяссӧ стӧча гижӧмысь, налӧн збыльлунысь, тырвыйӧлунысь, тӧдчанлунысь.
Ӧти Шыӧдчысь сетӧ конкурсын участвуйтӧм вылӧ ӧти нырвизь серти грантъяс вылӧ сӧмын ӧти заявка, кутшӧмъясӧс индӧма тайӧ Положениелӧн 5 пунктын.
Шыӧдчысьӧн (сійӧс эскӧдысь мортӧн) конкурс котыртысьлы заявка веськыда сетан кадпасӧн лыддьыссьӧ конкурс котыртысьӧн заявка пасъян кадпас. Сэк, кор заявкасӧ ыстӧны пошта связь организация, корреспонденция вайысь мукӧд организация пыр, сійӧс сетан кадпасӧн лыддьыссьӧ кадпас, кутшӧмӧс индӧма заявка босьтанін серти тайӧ организациялӧн штемпель вылын.
Конкурс котыртысь конкурсын участвуйтӧм вылӧ заявка сетан лунӧ пасйӧ сійӧс конкурсын участвуйтӧм вылӧ заявкаяс пасъян журналын да сетӧ Шыӧдчысьлы заявка босьтӧм йылысь гижсьӧг примитӧм документъяслысь лыддьӧг, сійӧс босьтан кадпас да сетӧм пасъян номер индӧмӧн. Сэк, кор конкурсын участвуйтӧм вылӧ заявкасӧ ыстӧны пошта связь организация, корреспонденция вайысь мукӧд организация пыр, конкурс котыртысь пасйӧ сійӧс конкурсын участвуйтӧм вылӧ заявкаяс пасъян журналын сылӧн воан лунӧ да конкурс котыртысьӧн заявка пасъян кадпассянь 2 уджалан лун чӧжӧн ыстӧ Шыӧдчысьлы заявка босьтӧм йылысь гижсьӧг заявкаын индӧм пошта инпас серти.
Конкурс котыртысь заявкаяс примитан кадколаст чӧж быд лун йӧзӧдӧ “Ӧтуввез” юӧртан да телекоммуникация везйын уполномочитӧм органлӧн официальнӧй сайтын конкурсын участвуйтӧм вылӧ воӧм заявкаяс йылысь, а сідзжӧ конкурсса уджъяс прӧйдитан этапъяс йылысь юӧр.
Шыӧдчысь вермӧ ӧткажитчыны конкурсын участвуйтӧмысь заявкаяс примитан кадколаст помасьтӧдз конкурс котыртысьлы Шыӧдчысьлысь лӧсялана шыӧдчӧм ыстӧмӧн. Та дырйи сетӧм заявкасӧ Шыӧдчысьлы бӧрсӧ оз сетны.
Конкурс котыртысь оз артав да оз видлав заявкаяссӧ, кутшӧмъяс воисны документъяс примитан кадколаст помасьӧм бӧрын, кутшӧмӧс индӧма конкурс нуӧдӧм йылысь извещениеын.
Конкурс котыртысь заявка пасъян лунсянь 7 уджалан лун чӧжӧн водзвыв донъялӧ Шыӧдчысьӧс тайӧ Положениелӧн 2, 5, 9 пунктъясӧн урчитӧм корӧмъяслы да тайӧ Положениелӧн 10 пунктӧн урчитӧм условиеяслы лӧсялӧм вылӧ, а сідзжӧ прӧверитӧ документъяслысь тырвыйӧлунсӧ (ӧтчукӧралунсӧ), Шыӧдчысьӧн сетӧм заявка оформитӧмсӧ, заявка сетан корӧмъяслы да кадколастъяслы лӧсялӧмсӧ, кутшӧмъясӧс урчитӧма тайӧ Положениеӧн, Шыӧдчысьӧн сетӧм юӧрлысь стӧчлунсӧ.
Конкурс котыртысь прӧверитӧ Шыӧдчысьӧн сетӧм юӧрлысь стӧчлунсӧ сетӧм документъяссӧ сы серти, эмӧсь-ӧ наын ӧта-мӧдлы паныд мунысь тӧдмӧгъяс прӧверитӧмӧн.
14. Шыӧдчысьӧс конкурсын участвуйтны лэдзӧмын ӧткажитан подувъясӧн лоӧ сійӧ, мый:
1) Шыӧдчысь оз лӧсяв корӧмъяслы, кутшӧмъясӧс урчитӧма тайӧ Положениелӧн 2, 5, 9 пунктъясӧн;
2) Шыӧдчысь абу збыльмӧдӧма тайӧ Положениелӧн 13 пунктса коймӧд, дасӧд абзацъясӧн урчитӧм корӧмъяссӧ.
15. Шыӧдчысьлы грант сетӧмын ӧткажитан подувъясыс сыын, мый:
1) Шыӧдчысьӧн сетӧм документъясыс оз лӧсявны тайӧ Положениелӧн 11 пунктӧн урчитӧм документъяс дорӧ корӧмъяслы, либӧ индӧм документъяссӧ абу сетӧм (сетӧма абу тырвыйӧ);
2) Шыӧдчысьӧн сетӧм документъясын юӧрыс абу збыль;
3) Шыӧдчысь оз кутчысь тайӧ Положениелӧн 10 пунктӧн урчитӧм условиеясӧ;
4) Сӧвет заседаниелӧн кывкӧртӧдъяс серти Шыӧдчысьӧс абу шуӧма конкурсын вермысьӧн.
16. Сэк, кор эмӧсь Шыӧдчысьӧс конкурсын участвуйтны лэдзӧмын ӧткажитӧм вылӧ подувъяс, кутшӧмъясӧс индӧма тайӧ Положениелӧн 14 пунктын, тайӧ Положениелӧн 13 пунктса дас квайтӧд абзацӧн урчитӧм кадколастӧ конкурс котыртысь дасьтӧ Шыӧдчысьӧс конкурсын участвуйтны лэдзны позьтӧмлун йылысь уполномочитӧм органлысь помшуӧм бала да ыстӧ сійӧс уполномочитӧм органӧ кырымалӧм вылӧ.
Уполномочитӧм орган примитӧ Шыӧдчысьӧс конкурсын участвуйтӧм вылӧ лэдзны позьтӧмлун йылысь помшуӧм да ыстӧ сійӧс конкурс котыртысьлы индӧм помшуӧм бала босьтан лунсянь 2 уджалан лун чӧжӧн.
Конкурс котыртысь ыстӧ Шыӧдчысьӧс конкурсын участвуйтӧм вылӧ лэдзны позьтӧмлун йылысь примитӧм помшуӧм йылысь гижӧм уведомлениесӧ Шыӧдчысьлы уполномочитӧм органлысь помшуӧм босьтан лунсянь 1 уджалан лун чӧжӧн.
Шыӧдчысь, код серти примитӧма Шыӧдчысьӧс конкурсын участвуйтӧм вылӧ лэдзны позьтӧмлун йылысь помшуӧм, гижӧм уведомление босьтӧм бӧрын вермӧ выль пӧв шыӧдчыны помкаяс бырӧдӧм бӧрын, кутшӧмъяс лоины тайӧ помшуӧм примитан подулӧн, документъяс примитан кадколастӧ, кутшӧмӧс индӧма конкурс нуӧдӧм йылысь объявлениеын.
Сэк, кор абуӧсь Шыӧдчысьӧс конкурсын участвуйтӧм вылӧ лэдзны позьтӧмлун вылӧ подувъясыс, кутшӧмъясӧс индӧма тайӧ Положениелӧн 14 пунктын, конкурс котыртысь кадколастъясӧ, кутшӧмъясӧс урчитӧма тайӧ Положениелӧн 13 пунктса дас квайтӧд абзацын, оформитӧ Шыӧдчысьӧс конкурсын участвуйтны лэдзӧм йылысь заключение.
17. Сэк, кор эмӧсь Шыӧдчысьлы грант сетӧмын ӧткажитан подувъяс, кутшӧмъясӧс индӧма тайӧ Положениелӧн 15 пунктса 1-3 пунктувъясын, конкурс котыртысь тайӧ Положениелӧн 13 пунктса дас квайтӧд абзацӧн урчитӧм кадколастӧ дасьтӧ грант сетӧмын ӧткажитӧм йылысь уполномочитӧм органлысь помшуӧм бала ӧткажитан помкаяссӧ индӧмӧн да ыстӧ сійӧс уполномочитӧм органӧ кырымалӧм вылӧ.
Уполномочитӧм орган примитӧ грант сетӧмын ӧткажитӧм йылысь помшуӧм да ыстӧ сійӧс конкурс котыртысьлы индӧм помшуӧм бала босьтан лунсянь 2 уджалан лун чӧжӧн.
Конкурс котыртысь ыстӧ Шыӧдчысьлы грант сетӧмын ӧткажитӧм йылысь примитӧм помшуӧм йылысь гижӧм уведомление ӧткажитан помкаяссӧ индӧмӧн уполномочитӧм органӧн помшуӧм босьтан лунсянь 1 уджалан лун чӧжӧн.
Шыӧдчысь, код серти примитӧма грант сетӧмын ӧткажитӧм йылысь помшуӧм, гижӧм уведомление босьтӧм бӧрын вермӧ выль пӧв шыӧдчыны помкаяс бырӧдӧм бӧрын, кутшӧмъяс лоины подулӧн татшӧм помшуӧм примитӧм вылӧ, документъяс примитан кадколастӧ, кутшӧмӧс индӧма конкурс нуӧдӧм йылысь объявлениеын.
Сэк, кор абуӧсь Шыӧдчысьлы грант сетӧмын ӧткажитан подувъясыс, кутшӧмъясӧс индӧма тайӧ Положениелӧн 15 пунктса 1-3 пунктувъясын, конкурс котыртысь кадколастъясӧ, кутшӧмъясӧс урчитӧма тайӧ Положениелӧн 13 пунктса дас квайтӧд абзацын, оформитӧ Шыӧдчысьӧс конкурсын участвуйтны лэдзӧм йылысь заключение.
18. Заявкаяс примитны помалан лунсянь 10 уджалан лун чӧжӧн конкурс котыртысь ыстӧ Шыӧдчысьяслысь конкурсын участвуйтӧм вылӧ лэдзӧм заявка копияяссӧ экспертъяслы, медым нуӧдны заявкаын сетӧм проектъяслысь асшодъя экспертиза. Экспертъяс донъялӧны заявкаяссӧ муртӧсъяс серти, кутшӧмъясӧс индӧма Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм вылӧ конкурсын участвуйтӧм вылӧ заявкаяс донъялан методикаын (водзӧ – Методика), тайӧ Положение дорӧ 2 №-а содтӧд серти.
19. Быд муртӧс серти конкурсса эксперт сетӧ заявкалы 0-сянь 10 баллӧдз (быдса лыдпасӧн) да Методика подув вылын оформитӧ донъялан лист, кутшӧмӧс ыстӧ конкурс котыртысьлы кадколастъяс, кутшӧмъясӧс урчитӧма тайӧ Положениелӧн 20 пунктын.
20. Быд заявка донъявсьӧ кык экспертысь оз этшаджыкӧн. Заявкаяслысь экспертиза нуӧдан кадколастыс оз вевтырт заявкаяссӧ экспертъяслы ыстан лунсянь 15 уджалан лун.
21. Экспертъясыс да гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетан конкурс вылӧ сетӧм проектъяслысь асшодъя экспертиза нуӧдан пӧрадок (водзӧ – Пӧрадок) вынсьӧдсьӧны Сӧветлӧн помшуӧмӧн. Пӧрадоксӧ сійӧс вынсьӧдан кадпассянь 5 уджалан лун чӧжӧн, но конкурс нуӧдӧм йылысь извещение публикуйтан лунысь оз сёрӧнджык, йӧзӧдӧны “Ӧтуввез” юӧртан да телекоммуникация везйын уполномочитӧм органлӧн официальнӧй сайтын.
22. Конкурс котыртысь конкурсса экспертъяссянь донъялан лист босьтан лунсянь 5 уджалан лун чӧжӧн:
1) оформитӧ быд заявка серти ӧтувъя донъялан лист;
2) лӧсьӧдӧ заявкаяслӧн рейтинглысь ӧтувъя баллъяс тӧд вылын кутӧмӧн медыджыдсянь медічӧтӧдз;
3) дасьтӧ конкурсын вермысьяслысь лыддьӧг бала, кытчӧ пырӧны грантъяслӧн мында серти вӧзйӧмъяс, кутшӧмъясӧс сетӧны быд проект збыльмӧдӧм вылӧ, кутшӧмӧс лӧсьӧдӧма заявкаяслысь рейтингсӧ тӧд вылын кутӧмӧн.
Шыӧдчысьяслы грантъяссӧ юклӧны сьӧмкуд ассигнование мындаын, мыйта урчитӧма лӧсялана финансӧвӧй во вылӧ Коми Республикаса республиканскӧй сьӧмкудйын тайӧ медшӧр могъяс вылӧ.
23. Заявкалӧн ӧтувъя балл индыссьӧ кыдзи шӧркодь баллъяслӧн мында, кутшӧмъясӧс сетӧмаӧсь заявкасӧ донъялысь конкурсса экспертъяс быд муртӧс серти, кутшӧмӧс унаалӧма муртӧс тӧдчанлунлӧн лӧсялана коэффициент вылӧ (артмӧм лыдпасъяссӧ сёясӧдз гӧгрӧстӧмӧн).
Заявкалысь ӧтувъя балл арталӧм вылӧ Методикаӧн урчитӧма содтана коэффициент. Методикаӧн урчитӧм содтан коэффициентӧн вӧдитчӧны:
Шыӧдчысьяс серти, кодъясӧс индӧма тайӧ Положениелӧн 6 пунктса 3 пунктулын;
Шыӧдчысьяс серти, кодъяслӧн эм йӧзлы колана услугаяс  збыльмӧдысьлӧн статус. 
24. Конкурс котыртысь конкурсын вермысьяслысь лыддьӧг бала дасьтан кадпассянь 3 уджалан лун чӧжӧн ыстӧ Сӧветӧ видлалӧм вылӧ быд заявка серти ӧтувъя донъялан листъяс, заявкаяслысь рейтинг да вермысьяслысь лыддьӧг бала.
25. Сӧвет тайӧ Положениелӧн 24 пунктын индӧм материалъяс босьтан кадпассянь 5 уджалан лун чӧжӧн нуӧдӧ заседание, кӧні видлалӧ сетӧм материалъяссӧ да заявкаяслысь рейтингсӧ тӧд вылын кутӧмӧн урчитӧ конкурсын вермысьяслысь лыддьӧг, кӧні индӧ сетан грантлысь лоны вермана мындасӧ. Заседание лунӧ Сӧветлысь помшуӧмсӧ оформитӧны сёрнигижӧдӧн, кутшӧмӧс кырымалӧны Сӧветӧн веськӧдлысь да Сӧветса секретар. Сёрнигижӧдсӧ йӧзӧдӧны “Ӧтуввез” юӧртан да телекоммуникация везйын уполномочитӧм органлӧн официальнӧй сайтын заседание лунсянь куим уджалан лун чӧжӧн.
Конкурсын вермысьяслысь лыдсӧ индӧны сьӧмкуд ассигнованиелӧн  йӧрыш серти, кутшӧмъясӧс урчитӧма лӧсялана финансӧвӧй во вылӧ Коми Республикаса республиканскӧй сьӧмкудйын тайӧ медшӧр могъяс вылӧ.
Сэк, кор тырвыйӧ юклӧны индӧм медшӧр могъяс вылӧ Коми Республикаса республиканскӧй сьӧмкудйысь урчитӧм сьӧмсӧ, Сӧветлӧн заседание дырйи ӧткодь балла заявкаяс серти грант сетӧм йылысь помшуӧмсӧ примитӧны Сӧветӧ пырысьяслӧн, кодъяс эмӧсь заседание дырйи, восьса гӧлӧсуйтӧмӧн.

